Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, administrari laguntzaileen eta administrarien lekualdatze-lehiaketa deitzeko aurreikuspenari buruzkoa. Galdera argitaratu zen 2016ko ekainaren 24ko 92. Nafarroako Parlamentuko Aldizkari Ofizialean.

Iruñean, 2016ko uztailaren 18an

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu-taldeari atxikitako foru parlamentari Alberto Catalán Higueras jaunak idatziz erantzuteko honako galdera hauek egin ditu (9-16/PES-00271): 

1. Gobernuak ba al du administrari laguntzaileen eta administrarien lekualdatze-lehiaketarik deitzeko asmorik?

2. Probarik eginen al da administrari laguntzaileen eta administrarien kontratazio-zerrendetarako?

3. Kontratazio-zerrendetarako probak egin aurretik lekualdatze-lehiaketa egiteko asmoa al du Gobernuak?

4. Zer arrazoi egon da negoziazio-mahaiak ez deitzeko, zenbait sindikatuk salatu duten moduan?

Lehengo galderan eskatzen den informazioa ematea aldera, bidezko da esatea. behin ekainaren 29ko lan eskaintza publikoa onetsia, Negoziazio Mahai Orokorrean zehaztu beharra dagoela lan eskaintza publikoan sartu ez diren zein lanpostutan komeni den lekualdatze-lehiaketa egitea. Behin hartan sartu diren lanpostuak zehaztuta, lan eskaintza publikoan sartu ez diren lanpostuei buruzko azterlana eta informazio-bilketa hasiko dira, bai eta haiek direla-eta egin diren azken lekualdatze lehiaketari buruzkoak ere, sindikatuekin negoziatu ahal izateko zein lanpostutan egin behar den lekualdatze-lehiaketa eta hartarako egutegia ezartzeko.

2. galderari dagokionez, informatu behar dugu 2016ko ekainaren 2an NAOn Funtzio Publikoaren zuzendari nagusiaren maiatzaren 2ko 972/2016 Ebazpena argitaratu zela, administrari laguntzaileen lanpostuetan aritzeko izangaien bi zerrenda hautaproben bidez osatzeko deialdiak onesten dituena; bata, aldi baterako kontratazioetarako, eta bestea, prestakuntzarako zerbitzu berezietan aritzeko. Horiez gain, lanpostu horretan trebatzeko lau urteko bigarren prestakuntzaldian sartzeko proba egiteko deialdia ere onesten da. Dokumentu horren esteka erantsi dugu.

3. galderari dagokionez, esan beharra dago bi prozedurak autonomoak direla. Sindikatuekin kasuan kasu erabaki daitezkeen lanpostuen lekualdatze-lehiaketak ez daude lotuta aurreko idatz-zatian adierazitako probekin.

4. galderari erantzuteko, bidezko da esatea Mahai Orokorraren lau bilkura egin direla; honako egun hauetan, hain zuzen:

– 2015eko irailak 7

– 2015eko abenduak 1

– 2015eko abenduak 21

– 2016ko otsailak 5

– 2016ko maiatzak 3

– 2016ko maiatzak 16

– 2016ko ekainak 16

Gainera, mahai sektorialen honako bilera hauek egin dira:

– Foruzaingoaren Mahai Sektoriala: 2015eko abuztuaren 11n, 2015eko urriaren 9an, 2015eko urriaren 23an, 2015eko abenduaren 1ean eta 2016eko apirilaren 19an.

– Su-hiltzaileen eta Babes Zibilaren Zerbitzuetako Mahai Sektoriala 2016ko apirilaren 12an eta 2016ko ekainaren 21ean.

– Justiziako Mahai Sektoriala: 2016ko urtarrilaren 19an eta 2016ko ekainaren 29an.

– Administrazio Erroaren Mahai Sektoriala: 2016ko urtarrilaren 12an eta 2016ko martxoaren 22an

Halaber, Enplegua Banatzeko Neurrietarako Jarraipen Batzorderako deia egin da. 2016ko uztailaren 5ean egingo da bilera hori.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Lehendakaritzako, Funtzio Publikoko, Barneko eta Justiziako kontseilaria: María José Beaumont Aristu

